
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه درافغان جرمن آنلاین 

 كار او تفریح 
  
 

یو ملګرى مې امریكا ته د زده كړې لپاره تللى و. هغه وویل چې د امریكا خلك په اوونۍ كې پینځه ورځې سخت كار  
ګټلي وي، مصرفوي یې. دغه دوه ورځې په تفریح او  كوي؛ خو د اوونۍ د پاى دوو ورځو رخصتیو كې څه یې چې 

   ساتیرۍ كې تېروي، د سمندر غاړې ته ورځي، نایټ كلپ، پارك او نور تفریح ځایونه ګوري.
 

د ملګري كیسې راته یوه ټوكه رایاده كړه. وایي د امیر عبدالرحمن خان په پاچاهۍ كې یو ټوكي شاعر د دنیا په چكر  
وكتل، بیا تركیې، عراق او ایران ته ولاړ او بېرته هېواد ته راستون شو. امیر چې یې له ووت، اروپایي ملكونه یې  

اروپا ته چې   امیر صاحب!  د خپل سفر كیسه وكړي. هغه وویل:  راتګه خبر شو، دربار ته یې وروغوښت، چې 
مې د شكر سجده پر    عجیبه ګډوډي وه، خلكو د شپې هم په كارونو لګیا وو د ورځې هم. ولله چې هماغلته    ولاړم،

ځاى كړه، چې د امیر صاحب په بركت زموږ خلك بیخي هوسا دي. تركیه او عراق او دغه نور ګاونډي ملكونه چې 
مې وكتل، خلكو به د ورځې كار كاوه او د شپې به ویده وو. بیا مې د خداى دربار ته شكر وكړ، چې د امیر صاحب  

  یو. سیورى دې له موږه نه اخلي، موږ څومره هوسا
 

  امیر وپوښت: څنګه هوسا؟
 

   شاعر وویل: صاحب! ستاسو د امارت په بركت زموږ خلك د ورځې هم ویده وي او د شپې هم خوبونه كوي.
 

زما یو ملګرى د ماشومانو تكړه ډاكتر دى. هغه په ورځ كې دوولس دیارلس ساعته كار كوي، د شپې مطالعه هم كوي  
راویښېږي. ما چې هغه وكوت د ډېر لیاقت او استعداد تر څنګه یې یوه ستونزه هم لرله. د هغه  او سهار د ملا په اذان  

سلوك له ناروغانو او د هغوى له پایوازانو سره نه و ښه، خپلو اولادونو سره یې هم معمولاً په ورین تندي خبرې نه  
  كولې. پرله پسې بې دمې كار د سړي بدن او ذهن ستړیوي.

 

پل ژوند د پر مخ بېولو لپاره باید كار وكړي، د خپل جسمي او روحي روغتیا د ساتلو لپاره باید تفریح  انسان كه د خ
په هر څه كې اعتدال ښه وي. د اكثرو هېوادونو د كار په قانون كې هر سړى په كال كې لږ تر لږه  .  هم هېره نه كړي

ل كېږي. په افغانستان كې هم پخوا د كار  یوه میاشت د رخصتۍ حق لري، په دې رخصتۍ كې یې معاش پوره وركو
د هر كاركونكي لپاره په كال كې شل ورځې رخصتي منلې وه. البته پخوا به شخصي كمپنۍ ډېرې نه وي،   ،قانون

  اكثر خلكو به په دولتي موسسو كې كار كاوه؛ نو ټول حقونه به یې د دولت له خوا وركول كېدل.
 

كاركونكو د حقونه مساله له پامه غورځول شوې ده. اكثر شخصي كمپنۍ  اوس چې شخصي كمپنۍ ډېرې شوي دي، د  
  نه خپلو كاركونكو ته د رخصتۍ حق وركوي او نه یې د تقاعد په فكر كې ده.

 

په نورو ملكونو كې د كاركونكو د حقونو د خوندي كولو لپاره كارګري اتحادیې فعالې دي. زموږ كارګرانو ته هم په  
  وړې كړي او خپل حقونه ترلاسه كړي.چې اتحادیې ج ،كار دي

